
 

VAHE 7.01.01 

Tohi Lao Fakatonutonu 2020 

C 
T 

NGAAHI TU'UTU'UNI KI HE NGAAHI 

ME'ATAU MO E MAHAFU 



 
 



Ngaahi Tu'utu'uni ki he Ngaahi Me'atau mo e 
Mahafu 

VAHE 7.01.01  

Fokotu‘utu‘u ‘o e Ngaahi Tu‘utu‘uni 

 

 

to 
Tohi Lao Fakatonutonu 2020 Peesi 3 

   
 

C 
T 

NGAAHI TU‘UTU‘UNI KI HE NGAAHI ME‘ATAU 

MO E MAHAFU  

Fokotu‘utu‘u ‘o e Ngaahi Tu‘utu‘uni 

Tu'utu'uni 

1 Hingoa nounou. ...................................................................................................... 5 
2 Ngaahi tu‘utu‘uni ki he ngaahi laiseni ................................................................... 5 
3 Ngaahi laifolo mo e me‘afana pulu mofele ............................................................ 6 
4 Kau fakatau mo fai monomono me‘atau mo e mahafu .......................................... 6 
5 Ngaue‘aki ‘o e ngaahi me‘atau mo e mahafu ........................................................ 7 
6 Ngaahi totongi ........................................................................................................ 8 
7 Ngaahi sipinga ....................................................................................................... 8 

TEPILE ‘ULUAKI 9 

NGAAHI TOTONGI 9 

TEPILE UA 10 

KO E TOHI KOLE KI HE LAISENI KE MA‘U, NGĀUE‘AKI PE TO‘O HOLO ‘O 
E NGAAHI ME‘ATAU MO E MAHAFU (PE KI HE FAKAFO‘OU PE LILIU KI 
HA TAHA KEHE ‘A E MA‘U ‘O E LAISENI KO IA) 10 

LAISENI KE MA‘U, NGAUE‘AKI PE TO‘O HOLO ‘A E NGAAHI ME‘ATAU 
MO E MAHAFU. 12 

KO E LAISENI ‘A E TAHA FEKAKATAU‘AKI ‘O E NGAAHI ME‘ATAU MO E 
MAHAFU. 14 

LAISENI KE FAKATAU MAI, PE MA‘U MAI ‘I HE FUNGA ‘O HANO LILIU 
MAI HA NGAAHI ME‘ATAU PE MAHAFU 15 



Arrangement of Sections VAHE 7.01.01 
Ngaahi Tu'utu'uni ki he Ngaahi Me'atau mo e 

Mahafu 

 

 

Peesi 4 Tohi Lao Fakatonutonu 2020 

to   
 

LAISENI KE HU MAI MEI MULI ‘A E MAHAFU/ME‘ATAU 16 

LAISENI KE HU KI MULI ‘A E NGAAHI ME‘ATAU/MAHAFU 17 

 

1 Hingoa nounou. ...................................................................................................... 5 
2 Ngaahi tu‘utu‘uni ki he ngaahi laiseni ................................................................... 5 
3 Ngaahi laifolo mo e me‘afana pulu mofele ............................................................ 6 
4 Kau fakatau mo fai monomono me‘atau mo e mahafu .......................................... 6 
5 Ngaue‘aki ‘o e ngaahi me‘atau mo e mahafu ......................................................... 7 
6 Ngaahi totongi ........................................................................................................ 8 
7 Ngaahi sipinga ........................................................................................................ 8 

TEPILE ‘ULUAKI 9 

NGAAHI TOTONGI 9 

TEPILE UA 10 

KO E TOHI KOLE KI HE LAISENI KE MA‘U, NGĀUE‘AKI PE TO‘O HOLO ‘O 
E NGAAHI ME‘ATAU MO E MAHAFU (PE KI HE FAKAFO‘OU PE LILIU KI 
HA TAHA KEHE ‘A E MA‘U ‘O E LAISENI KO IA) 10 

LAISENI KE MA‘U, NGAUE‘AKI PE TO‘O HOLO ‘A E NGAAHI ME‘ATAU 
MO E MAHAFU. 12 

KO E LAISENI ‘A E TAHA FEKAKATAU‘AKI ‘O E NGAAHI ME‘ATAU MO E 
MAHAFU. 14 

LAISENI KE FAKATAU MAI, PE MA‘U MAI ‘I HE FUNGA ‘O HANO LILIU 
MAI HA NGAAHI ME‘ATAU PE MAHAFU 15 

LAISENI KE HU MAI MEI MULI ‘A E MAHAFU/ME‘ATAU 16 

LAISENI KE HU KI MULI ‘A E NGAAHI ME‘ATAU/MAHAFU 17 



Ngaahi Tu'utu'uni ki he Ngaahi Me'atau mo e Mahafu VAHE 7.01.01 Tu'utu'uni 1 

 

 

to 
Tohi Lao Fakatonutonu 2020 Peesi 5 

   
 

C 
T 

NGAAHI TU‘UTU‘UNI KI HE NGAAHI ME‘ATAU 

MO E MAHAFU  

Na'e fai 'e he Fakataha Tokoni1 

Kamata‘anga [28 ‘o Fepueli, 1969] 

1 Hingoa nounou. 

‘E ui ‘a e Ngaahi Tu‘utu‘uni ni ko e Ngaahi Tu‘utu‘uni ki he Ngaahi Me‘atau mo e 

Mahafu. 

2 Ngaahi tu‘utu‘uni ki he ngaahi laiseni 

Ko e ngaahi laiseni kotoa pē ke ma‘u, ngāue‘aki pe to‘o holo ha me‘atau pe mahafu, 

‘oku pau ke fai ia ‘o fakatatau ki he ngaahi tu‘utu‘uni ko ‘eni ‘oku hoko hake — 

(a) ko e taha kotoa pē ‘oku ne ma‘u laiseni, ‘a ia ‘e ui ki mui ‘i heni ko e laisenisī, 

‘oku pau he ‘ikai te ne tukuatu meiate ia ‘a e me‘atau pe mahafu ‘oku ne ma‘u 

ki ha taha, tuku kehe ‘o ka ko e taha ko ia ‘oku ne ma‘u ha totonu fakalao ke 

ma‘u ‘a e me‘atau pe mahafu pehē; 

(b) ‘oku pau he ‘ikai ke ma‘u ‘e he laisenisī ha mahafu ‘o huluange ‘i he lahi ko 

ia ‘o e mahafu ‘oku tu‘u ‘i he ‘ene laiseni; 

(c) ‘oku pau ki he laisenisī ke ne tauhi ki he ngaahi tu‘utu‘uni ‘oku tu‘u ‘i he‘ene 

laiseni; 

(d) ‘oku pau ke talangofua ‘a e laisenisī ki he ngaahi tu‘utu‘uni fakalao kotoa pē 

‘e fai ‘e ha ‘ofisa polisi ‘o kau ki he me‘atau pe mahafu ko ia, pea kuo pau ke 

ne ‘omai ‘o fakahā ki ha ‘ofisa polisi ‘a e me‘atau pe mahafu ko ia ‘i hano 

fiema‘u ‘e he ‘ofisa polisi ko ia. 

(e) ‘oku pau he ‘ikai ke ngāue‘aki ‘a e me‘atau pe mahafu ko ia ki ha me‘a ‘oku 

ta‘e fakalao. 

3 Ngaahi laifolo mo e me‘afana pulu mofele 

‘O ka ko e me‘atau ko ia ‘oku tu‘u ‘i he laiseni ke ma‘u, ngāue‘aki pe to‘o holo ‘a e 

me‘atau pe mahafu, ko ha laifolo pē ko ha me‘afana pulu mofele, ‘oku pau ko e taha 

ia ‘o e tu‘utu‘uni ‘o e laiseni ko ia ke to‘o holo ta‘e fakamahafu ‘a e laifolo pe 

me‘afana pulu mofele ko ia; pea — 

(a) ‘o ka ko ha laifolo, pea ke to‘o holo ‘a e laifolo ko ia kuo ‘osi to‘o ‘a hono 

makasini mo e polota, kapau ‘e lava ke pehē, pea ka ‘ikai pea to‘o holo ia kuo 

‘osi to‘o ‘a hono makasini pe ko hono polota; 

(b) ‘o ka ko ha me‘afana pulu mofele pea ke to‘o holo ia kuo ‘osi fesi‘i pe 

fakakongokonga;  

Ka kuo pau — 

(i) ‘e ‘ikai ke ngāue‘aki ‘a e ngaahi tu‘utu‘uni ‘o e tu‘utu‘uni ni ‘o kapau 

ko e to‘o holo ‘o e laifolo pe me‘afana pulu mofele ko ia ko e ‘ai ke 

fana‘i pe ia ‘i he taimi ko ia; 

(ii) ‘e ‘ikai ke ngāue‘aki ‘a e ngaahi tu‘utu‘uni ‘o e palakalafi (a) pe 

palakalafi (b) ‘o e tu‘utu‘uni ni ‘o kapau ‘e ‘ikai ke lava ke fai ki he 

tu‘utu‘uni ‘o e palakalafi ko ia. 

4 Kau fakatau mo fai monomono me‘atau mo e mahafu 

‘Oku pau ko e ngaahi tu‘utu‘uni ‘eni ke tu‘u ‘i ha laiseni ki he fefakatau‘aki mo e 

monomono ‘o e ngaahi meatau mo e mahafu — 

(a) ko e taha kotoa pe oku ne ma u laiseni pehe, (‘a ia ‘e ui ki mui i heni ko 

e laisenisi), pe ko ‘ene kau sevaniti‘ ‘i he‘enau fai ‘a e ngaue 

fakapisinisi ‘a e lasenisi ko ia ‘oku pau ke tauhi ki he ngaahi tu‘utu‘uni 

‘o e Tefito‘i Lao, mo ha Ngaahi Tu‘utu‘uni ‘e fai koe‘uhi ko e Lao ko 

ia; 

(b) ko e laisenisī ko ia pe ko ‘ene kau sevāniti, ‘i he‘enau fai ‘a ‘enau 

ngāue kuo lau ki ai ‘i mu‘a heni, ‘oku pau he ‘ikai te ne tukuatu ‘a e 

me‘atau pe mahafu ‘oku ne ma‘u ki ha taha, tuku kehe ‘o ka ‘oku ‘i ai 

ha totonu fakalao ‘a e taha ko ia ke ma‘u ha me‘atau pe mahafu pehē; 

(c) ko e laisenisī ko ia pe ko ‘ene kau sevaniti ‘i he‘enau fai ‘a ‘enau ngaue 

ko ia kuo lau ki ai ‘i mu‘a heni, ‘oku pau ke nau talangofua kātoa ki he 

ngaahi tu‘utu‘uni fakalao kotoa pē ‘a ha ‘ofisa polisi ‘o kau ki ha 

me‘atau pe mahafu ‘a ia ‘oku ma‘u ‘e he laiseni ko ia pe ko ‘ene kau 

sevāniti; 

(d) ko e laisenisī ko ia ‘oku pau he ‘ikai te ne ma‘u ha mahafu ‘o hulu hake 

‘i he lahi ko ia ‘o e mahafu ‘oku tu‘u ‘i he‘ene laiseni; 

(e) ko e me‘atau mo e mahafu ‘a ia ‘oku ma‘u ‘e he laisenisī ko ia ‘oku pau 

he ‘ikai ke ne ngāue‘aki ia ki ha me‘a ‘oku ta‘e fakalao; 

(f) ko e laisenisī ko ia ‘oku pau ke ne fakapapau‘i, ko e ngaahi lekooti 

totonu ia ‘a ia ‘oku tu‘utu‘uni ‘e he Tefito‘i Lao, ‘oku ne tauhi ia ‘o 

fakatatau ki he founga ko ia kuo tu‘utu‘uni. 

5 Ngaue‘aki ‘o e ngaahi me‘atau mo e mahafu 

(1) Ko ha me‘atau pe mahafu kuo tukuatu ke tauhi ke malu ‘i ha ngāue‘anga 

polisi ‘o fakatatau ki he ngaahi tu‘utu‘uni ‘o e kupu 33(3) ‘o e Tefito‘i Lao, 

pea kapau ‘e ‘ikai ke ma‘u atu ia ‘e he taha ‘oku ‘a‘ana fakalao ‘a e me‘atau 

pe mahafu ko ia ki mu‘a ‘oku te‘eki ke ‘osi ‘a e māhina ‘e 12 mei he ‘aho na‘e 

tukuatu ai ke tauhi ko ia, ‘oku pau leva ke fai ki ai ‘e he Minisitā Polisi ha 

ngāue ‘oku ne pehē ke fai, tuku kehe ‘o ka ‘oku ‘i ai ha ‘uhinga ke tui ai ‘a e 

Minisitā Polisi ‘oku ‘amanaki ke ma‘u atu ‘e he taha ‘oku ‘a‘ana fakalao ‘a e 

me‘atau pe mahafu ko ia. 

(2) Ko ha me‘atau pe mahafu kuo tauhi fakalao koe‘uhi ko e ongo kupu 25 mo e 

30 ‘o e Tefito‘i Lao, ‘a ia kuo pau ke fai ha me‘a ki ai koe‘uhi ko e kupu 34 ‘o 

e Tefito‘i Lao, ‘oku pau ke ngāue‘aki ki ai ‘e he Minisitā ‘a e founga ko ia 

‘oku ne pehē ‘oku fe‘unga. 

(3) ‘I ha hoko ‘o ha taha ‘o e ongo me‘a ko ia ‘oku hā ‘i ‘olunga pea fakatau atu 

ai ‘a e me‘atau pe mahafu, ko e pa‘anga ko ia ‘e ma‘u mei he fakatau atu ko 

ia, pea ke to‘o foki mei ai ‘a e fakamolé, ‘oku pau ke totongi atu ia ki he taha 

‘oku ‘a‘ana ‘a e me‘atau mahafu ko ia: 

Ka kuo pau, ‘i ha ‘ikai ke fakapapau‘i pe ‘oku ‘i fē ‘a e taha ‘oku ‘a‘ana, ‘e 

totongi atu leva ‘a e pa‘anga na‘e ma‘u mei he fakatau atu ko ia ki he pa‘anga 

hū mai faka-Pule‘anga. 

(4) ‘Oku pau ki he Minisitā Polisi, pea ke ne fakahā ki mu‘a ‘oku te‘eki hoko ‘a e 

māhina ‘e taha ki mu‘a pea ne toki fai ha me‘a ki he me‘atau pe mahafu ko ia, 

ke ne fakahā ‘o ‘oua ‘e si‘i hifo ‘i he paaki tu‘otaha ‘o ha nusipepa ‘a ia ‘oku 

fa‘a tufa ma‘u pe ki he feitu‘u kehekehe ‘o e Pule‘anga ni, ‘a ene ‘amanaki ke 

ne fai ha me‘a ki he me‘atau pe mahafu ko ia, pea ke ne tu‘u ‘i he fakahā ko ia 

‘a e hingoa ‘o e taha ‘oku ‘a‘ana ‘a e me‘atau pe mahafu ko ia. 

(5) Ko ha me‘atau pe mahafu kuo tuku ke mole koe‘uhi ko e ngaahi tu‘utu‘uni ‘o 

e Tefito‘i Lao, ‘e ngofua ke fai ki ai ha me‘a ‘a ia ‘e tu‘utu‘uni ‘e he Minisita 

ke fai. 

(6) ‘I ha tu‘utu‘uni ke fai ha me‘a ki ha ngaahi me‘atau pe mahafu koe‘uhi ko e 

tu‘utu‘uni ni ‘e ngofua, ‘o kapau ‘e ma‘u ha taha fe‘unga ke fakatau atu ki ai, 

ke fakatau atu ‘a e ngaahi me‘atau pe mahafu ko ia. 

6 Ngaahi totongi 

Ko e ngaahi totongi ko ia ‘oku fokotu‘u atu ‘i he Tepile ‘Uluaki ki he Ngaahi 

Tu‘utu‘uni ni ‘oku fokotu‘u atu ia ‘i heni koe‘uhi ko e ngaahi kaveinga ‘o e Tefito‘i 

Lao, pea ‘oku pau ke totongi ia koe‘uhi ko e ngaahi me‘a ‘a ia ‘oku fokotu‘u atu ‘o 

fakatatau ki ai. 

7 Ngaahi sipinga 

Ko e ngaahi sipinga tohi ko ia ‘oku tu‘u atu ‘i he Tepile Ua ki he Ngaahi Tu‘utu‘uni 

ni ‘oku fokotu‘u atu ‘i heni koe‘uhi ko e ngaahi tu‘utu‘uni ‘o e Tefito‘i Lao. 

TEPILE ‘ULUAKI2 

NGAAHI TOTONGI 

(Tu‘utu‘uni 6) 

 

Ko e fuofua fakahū atu ‘o ha laiseni ke ma‘u, ngāue‘aki mo to‘o holo ‘a e 

ngaahi me‘atau mo e mahafu                

$10.00 

Fakafo‘ou ‘o e Laiseni              $5.00 

Ko e Laiseni ke fetongi‘aki ha Laiseni kuo mole, ‘auha pe kuo fakamatamata 

kovi‘i                              

$2.50 

Ko e Laiseni ki he fefakatau‘aki pe ki he monomono ‘o e me‘atau mo e 

mahafu                                       

$50.00 

Ko e Laiseni ki he fakatau atu pe liliu ki ha taha kehe ‘a e ma‘u ‘o e ngaahi 

me‘atau mo e mahafu                         

$10.00 

Ko e laiseni ke hū atu ki muli pe hū mai mei muli ‘o e ngaahi me‘atau mo e 

mahafu                                  

$25.00 

Ko e laiseni fakataimi ke hū mai mei muli ‘o e ngaahi me‘atau mo e mahafu                                       $10.00 

TEPILE UA  

(Kupu 6(1)). 

KO E TOHI KOLE KI HE LAISENI KE MA‘U, NGĀUE‘AKI PE TO‘O HOLO ‘O E 
NGAAHI ME‘ATAU MO E MAHAFU (PE KI HE FAKAFO‘OU PE LILIU KI HA 

TAHA KEHE ‘A E MA‘U ‘O E LAISENI KO IA) 

1. Hingoa Kakato........................................................................................................... 

2. (a) Tu‘asila ................................................................................................................ 

(b) Fuoloa ‘o ‘ene nofo ‘i he tu‘asila ko ia...........................,..................................... 

3 Ta‘u Motu‘a................................................................................................................ 

4 Tangata hā................................................................................................................... 

5 Ngāue.......................................................................................................................... 

6 ‘Uhinga ‘oku fiema‘u ai ‘a e me‘atau mo e mahafu .................................................. 

7 Fakamatala ‘o e ngaahi me‘atau mo e mahafu ‘a ia ‘oku fiema‘u ai ‘a e laiseni 

......................................................................................... 

8 (a) Ngaahi Me‘atau — 

(i) Na‘e ma‘u ‘i he ‘aho ‘o 

e tohi kole ............... 

Lahi ‘o e Mahafu 

........................................ 

Fālahi ‘o e Ngutu‘i 

me‘afana mo e 

Fa‘ahinga...................... 

  (b) Mahafu — 

(i) Ko hono lahi taha ‘o e 

mahafu ‘oku fiema‘u 

ke fakatau mai, ma‘u 

mai pe ma‘u ‘i he 

taimi pe ‘e taha........... 

 

 

 

....................................... 

 

 

 

...................................... 

(ii) Kātoa ‘o e mahafu 

‘oku fiema‘u ke 

fakatau mai pe ma‘u 

mai ‘i he ta‘u ‘e 

taha............................. 

 

 

 

...................................... 

 

 

 

...................................... 

9 (a) Ne ma‘u ha laiseni pe tohi fakangofua ki mu‘a, pe na‘e tohi kole laiseni 

ki mu‘a ‘a e taha kole. Kapau na‘e pehē, fokotu‘u ‘a e kotoa ‘o e ngaahi 

‘aho na‘e fai ai ‘a e ngaahi tohi kole laiseni ko ia.................................... 

(b) ‘Aho mo e feitu‘u na‘e fakahū atu ai ha laiseni pe tohi fakangofua ke 

ma‘u ha ngaahi me‘atau pe mahafu lolotonga ‘o e mahina ‘e 12 kuo hili 

ange.......................................................................................................... 

 

FAKAMATALA FAKAPAPAU 

10 ‘Oku ou kole atu heni ki ha laiseni (pe fakafo‘ou ‘o e laiseni ‘oku ou ma‘u) 

koe‘uhi ko e ngaahi me‘atau mo e mahafu ‘oku hā ‘i ‘olunga, pea ‘oku ou 

fakahā heni ‘oku totonu mo mo‘oni kātoa ‘a ‘eku ngaahi fakamatala ko ia 

‘oku hā ‘i ‘olunga. 

 

‘Aho ......................................................... Fakamo‘oni Hingoa .................................. 

Fika Fakahokohoko .......................... 

(Kupu 4(1)) 

LAISENI KE MA‘U, NGAUE‘AKI PE TO‘O HOLO ‘A E NGAAHI ME‘ATAU MO E 
MAHAFU. 

‘Oku fakamafai‘i ‘e he laiseni ni ‘a.......................................‘o ................................ (‘a ia 

‘oku ui ki mui henī ko e laisenisī) ‘o e Pule‘anga ‘o Tonga ke ne ma‘u, ngaue‘aki mo to‘o 

holo ‘a e ngaahi me‘atau mo e mahafu ‘a ia kuo tu‘utu‘uni ‘i lalo ni kae ‘oua kuo hoko ‘a e 

‘aho 31 ‘o Tisema ‘a ia ‘oku hoko mai ‘i he ‘aho ko ia na‘e fakahū atu ai ‘a e laiseni ni, pea 

‘oku fakahū atu ‘a e laiseni ni ‘o fakatatau ki he ngaahi tu‘utu‘uni ‘oku hā atu ‘i mui heni. 

Ka maumau‘i ha tu‘utu‘uni ‘e ngofua leva ke to‘o ‘a e laiseni pe to‘o fakataimi pe faka‘ilo 

‘a e laisenisī.  

 

Fa‘u‘anga Fālahi ‘o e ngutu‘i 

me‘afana mo e 

Fa’ahinga. 

Fika Faka‘ilonga Lahi mo e Fa‘ahinga 

‘o e mahafu 

    

    

    

 

(a) ‘Oku pau he ‘ikai ke tuku atu ‘e he laisenisī meiate ia ‘a e me‘atau pe 

mahafu ko ia ki ha taha, tuku kehe ‘o ka ko e taha ko ia ‘oku ne ma‘u 

ha totonu fakalao ke ne ma‘u ha me‘atau pe mahafu pehē;  

(b) ‘Oku pau he ‘ikai ke ma‘u ‘e he laisenisī ha mahafu ‘o huluange ‘i he 

lahi ko ia ‘o e mahafu ‘oku tu‘u ‘i he laiseni ko eni;  

(c) ‘Oku pau ki he laisenisī ke ne tauhi ki he ngaahi tu‘utu‘uni ‘o e Lao ki 

he Ngaahi Me‘atau mo e Mahafu, pea ki ha Ngaahi Tu‘utu‘uni kuo fai 

koe‘uhi ko e Lao ko ia; 

(d) ‘Oku pau ke talangofua ‘a e laisenisī ki he ngaahi tu‘utu‘uni fakalao 

kotoa pē ‘e fai ‘e ha ‘ofisa polisi ‘o kau ki he me‘atau pe mahafu ko ia, 

pea kuo pau ke ne ‘omai ‘o fakahā ki ha ‘ofisa polisi ‘a e me‘atau pe 

mahafu ko ia ‘i hano fiema‘u ‘e he ‘ofisa polisi ko ia; 

(e) ‘Oku pau he ‘ikai ke ngaue‘aki ‘a e me‘atau pe mahafu ko ia ki ha me‘a 

‘oku ta‘e fakalao; 

(f) ‘O kapau ko e me‘atau pe ngaahi me‘atau ko ia ‘oku tu‘utu‘uni ‘i 

‘olunga ko ha laifolo pe me‘afana pulu mofele, ‘oku pau ke to‘o holo 

ta‘e fakamahafu ‘a e laifolo pe me‘afana pulu mofele ko ia; pea 

(i) ke to‘o holo ‘a e laifolo, kuo ‘osi to‘o ‘a hono makasini mo e 

polota, ‘o kapau ‘e lava ke pehē, pea ka ‘ikai pea to‘o holo ia kuo 

‘osi to‘o ‘a hono makasini pe polota; 

(ii) pe ‘o ka ko ha me‘afana pulu mofele pea ke to‘o holo ia kuo ‘osi 

fesi‘i pe fakakongokonga; 

Ka kuo pau— 

(a) ‘e ‘ikai ke ngaue‘aki ‘a e tu‘utu‘uni ni ‘o kapau ko e to‘o 

holo ‘o e laifolo pe me‘afana pulu mofele ko ia ko e ‘ai ke 

fana‘i pe ia ‘i he taimi ko ia; 

(b) ‘e ‘ikai ke ngaue‘aki ‘a e ngaahi tu‘utu‘uni ‘o e palakalafi 

(f)(i) pe palakalafi (f)(ii) ‘oku hā ‘i ‘olunga ‘o kapau ‘e 

‘ikai ke malava ke fai ia ki he tu‘utu‘uni ‘o e palakalafi ko 

ia. 

Na‘e fakahu atu ‘i he ‘aho...........................‘o .......................20.....................‘i..................... 

‘i he Tohi Talitotongi Pa‘anga Hū Mai 

Fika................................‘o e ‘aho........................na‘e fakahu atu. 

................................................. 

‘Ofisa Fai laiseni. 

Fakatokanga 

Neongo pē ‘oku lolotonga fakalao ‘a hono ngaue‘aki ‘o e ngaahi me‘atau mo e mahafu ‘a 

ia ‘oku ha ‘i he laiseni ni, ko e maumau lao ia ‘o kapau ‘e to‘o holo ‘a e ngaahi me‘atau mo 

e mahafu ‘i ha feitu‘u kuo tapui, tuku kehe ‘o ka kuo ‘oatu ha fakangofua. ‘E lava ke ma‘u 

atu ‘a e ngaahi feitu‘u ko ia kuo tapui mei ha Ngāue‘anga polisi pē, ko ia ai ‘oku 

fakatokanga atu ki he kau laisenisī ke nau feinga ke nau ‘ilopau ‘a e ngaahi feitu‘u ko ia 

kuo tapui. 

 

Fika Fakahokohoko......................... 

(Kupu 10(2)) 

KO E LAISENI ‘A E TAHA FEKAKATAU‘AKI ‘O E NGAAHI ME‘ATAU MO E 
MAHAFU. 

‘Oku fakamafai‘i ‘e he laiseni ni ‘a.................................... ‘o............................................. 

(‘a ia ‘oku ui ki mui heni ko e laisenisī) ‘i he Pule‘anga ‘o Tonga pe ko ‘ene kau sevāniti ‘i 

he‘enau fai ‘a ‘ene ngaue fakapisinisi ko e taha ma‘u laiseni ke fefakatau‘aki ‘a e ngaahi 

me‘atau mo e mahafu — 

(a) ke fokotu‘u fakatahataha‘i pe veteki, fakama‘a, monomono, sivi pe ‘ahi‘ahi pe 

fakamo‘oni‘i pe ‘oku lelei ha me‘atau pe mahafu; 

(b) ke fa‘u ha konga tonu ‘o ha me‘atau pe mahafu; 

(c) ke fakatau atu, liliu ki ha taha pe faka‘ali‘ali ke fakatau atu ha me‘atau pe 

mahafu; 

(d) ke tauhi pe ke tauhi ‘ia kinautolu ha me‘atau pe mahafu koe‘uhi ko ha 

tu‘utu‘uni ‘o e ngaahi me‘a ko ia ‘i mu‘a ‘i he ngaahi/pe feitu‘u ko eni.. 

(i) ‘oku pau ki he laisenisī pe ko ‘ene kau sevāniti ‘i he‘enau fai ‘a e ngāue 

fakapisinisi ‘a e taha ma‘u laiseni ke fefakatau‘aki ‘o e ngaahi me‘atau 

mo e mahafu, ke talangofua ki he ngaahi tu‘utu‘uni ‘o e Lao ki he 

Ngaahi Me‘atau mo e Mahafu pea ki ha Ngaahi Tu‘utu‘uni kuo fai 

koe‘uhi ko e Lao ko ia; 

(ii) ‘oku pau ki he laisenisī, pe ko ‘ene sevāniti ‘i he‘enau fai ‘a ‘ene ngāue 

fakapisinisi ko ia kuo lau ki ai ‘i mu‘a, ke ‘oua te ne tuku atu ki ha taha 

‘a e me‘atau pe mahafu ko ia tuku kehe ‘o ka ‘oku ‘i ai ha totonu 

fakalao ‘a e taha ko ia ke ma‘u ha me‘atau pe mahafu pehe; 

(iii) ‘oku pau ki he laisenisī pe ko ‘ene sevaniti ‘i he‘enau fai ‘a ‘ene ngaue 

fakapisinisi kuo lau ki ai ‘i mu‘a, ke talangofua ki ha ngaahi tu‘utu‘uni 

‘a ha ‘ofisa polisi ‘o kau ki he me‘atau pe mahafu ‘oku nau ma‘u; 

(iv) ‘oku pau he ‘ikai ke ma‘u ‘e he laisenisī ha mahafu ‘o hulu hake ‘i he 

lahi ko ia ‘o e mahafu ‘oku tu‘u ‘i he‘ene laisenī; 

(v) ‘oku pau he ‘ikai ke ngaue‘aki ‘e he laisenisī ‘a e me‘atau pe mahafu ko 

ia ‘oku ne ma‘u ki ha me‘a ta‘e fakalao; 

(vi) ‘oku pau ke fakapapau‘i ‘e he laisenisī ko e ngaahi lēkooti totonu ko ia 

kuo tu‘utu‘uni ‘e he Lao ki he Ngaahi Me‘atau mo e Mahafu ‘oku ne 

tauhi ia ‘o fakatatau ki he founga ko ia kuo tu‘utu‘uni. 

Na‘e fakahu atu ‘i he ‘aho .............. ‘o..............................................20.......... ‘i .................... 

‘Osi Totongi $50                                                                              ....................................... 

‘Ofisa Failaiseni  

Fika Fakahokohoko ............................./Ta‘u................................ 

(Kupu 14(1)) 

LAISENI KE FAKATAU MAI, PE MA‘U MAI ‘I HE FUNGA ‘O HANO LILIU MAI 
HA NGAAHI ME‘ATAU PE MAHAFU 

Ko............................................................ ‘o....................................................................... 

kuo laiseni heni ke fakatau mai (ma‘u mai ‘i he funga ‘o hano liliu mai) meia 

.................................................‘o .................................... ‘a e ngaahi me‘atau mo e mahafu 

‘oku fakahā ‘i lalo ni ki mu‘a ‘oku te‘eki ‘osi ‘a e mahina ‘e taha mei he ‘aho na‘e fakahu 

atu ai ‘a e laiseni ni.  

(Tohi ‘i heni ‘a e fika mo e fotunga ‘o e me‘atau) 

 

 

 

Na‘e fakahū atu ‘i he ‘aho .................. ‘o........................,20.....................‘i ......................... 

‘Osi Totongi $10                                                                          ........................................... 

Minisita Polisi. 

Fika Fakahokohoko .........../Ta‘u....................... 

(Kupu 15(2)) 

LAISENI KE HU MAI MEI MULI ‘A E MAHAFU/ME‘ATAU  

‘Oku ‘oatu heni ‘a e laiseni kia : — 

Hingoa...................................................................................................................................... 

Tu‘asila .................................................................................................................................... 

 ke ne hū mai mei muli ki he Pule‘anga ‘o Tonga ‘a e me‘atau mo e mahafu ‘a ia ‘oku hā ‘i 

lalo ni. 

 

Ngaahi Me‘atau 

Fa‘ahinga.  Fa‘unga.  Fika.  Fakamatala. 

1. 

2. 

3. 

4. 

 

Mahafu. 

Fa‘ahinga.  Fa‘unga.  Lahi. 

1. 

2. 

3. 

4. 

 

Totongi $  (‘osi totongi/te‘eki totongi) 

‘Aho:                                                                                                     .................................... 

Minisita Polisi. 

TOKANGA ‘Oku ngata pe ‘a hono ngaue‘aki ‘a e laiseni ni ki he hū mai mei 

muli ‘o e ngaahi me‘atau mo e mahafu. ‘Oku pau kiate kinautolu taautaha pe 

(‘a ia ‘oku ‘ikai ke kau ai ‘a e kau ma‘u laiseni fefakatau‘aki) ke nau ma‘u 

‘enau Laiseni Ngaahi Me‘atau ‘a ia ‘e fiema‘u ‘o fakatatau ki he ngaahi 

me‘atau mo e mahafu ko ia ‘oku nau hu mai mei muli, pea ‘e toki lava ke hu 

ki tu‘a mei he Tute ‘a e me‘atau/mahafu ko ia. 

Fika Fakahokohoko ........................Ta‘u............................................. 



Ngaahi Tu'utu'uni ki he Ngaahi Me'atau mo e Mahafu TEPILE UA 

 

 

to 
Tohi Lao Fakatonutonu 2020 Peesi 17 

   
 

(Kupu 17(2)). 

LAISENI KE HU KI MULI ‘A E NGAAHI ME‘ATAU/MAHAFU  

KONGA I 

‘Oku ‘oatu ‘a e laiseni ko ‘eni kia — 

Hingoa ..................................................................................................................................... 

‘o .............................................................................................................................................. 

ke ne hū atu ki muli mei he Pule‘anga Tonga ‘a e ngaahi me‘atau mo e/pe mahafu ‘oku hā 

‘i lalo ni. ‘Oku ‘aonga fakalao ‘a e Laiseni ko ‘eni ki he ‘aho ‘e......................................... 

‘a ia ‘e kamata lau ia mei he ‘aho na‘e fakahū atu ai. 

Ngaahi Me‘atau. 

Fa‘ahinga Fa‘u‘anga Fālahi ‘o e Ngutu‘i 

me‘afana mo e Fika 

Fakamatala Fika ‘o e Laiseni 

‘oku lolotonga 

ngaue‘aki 

1.     

2.     

3.     

4.     

 

Mahafu 

Fālahi ‘o e Ngutu‘i me‘afana mo e Fika Fa‘u‘anga Lahi 

1.   

2.   

3.   

4.   

Totongi $  (‘osi totongi/te‘eki totongi) 

‘Aho :                                                                                  ...................................................... 

Minisita Polisi. 

cc.  Pule ‘o e Tute 

KONGA II 

Ki he Minisita Polisi, 

‘Oku ou fakamo‘oni‘i heni kuo u hū atu mei he Pule‘anga ‘o Tonga ‘a e ngaahi 

me‘atau mo e/pe mahafu ‘a ia ‘oku hā ‘i he  

Laiseni Hū atu ki Muli Fika ......................................................................................... 

Anga hono ‘ave ............................................................................................................ 

‘Aho............................................................................................................................... 

Fakamo‘oni Hingoa..........................  

‘Aho...................................... 

TOKANGA: Ko e Konga II ‘e fakafonu ia ‘e he Laisenisī pe ko hano Fakafofonga pea ke 

‘oatu ia ki he Kau Polisi, Potungaue Tute pe ‘Ofisi Hū mai mei Muli ‘i he taulanga ko ia ‘e 

hū atu ai.

FAKAMATALA FAKALAHI 

1 Tohi Lao Fakatonutonu 1988 (Vahe.39) – K.F 2/69, K.F 167/86 

2 Fetongi ‘e he K.F 167/86  


